
Aningaasaqarnermut  Ataatsimiititaliap  suliaq    01.31.06/10-00489  pillugu   
pingasunngornermi  ulloq  25.  august  2010-mi  aalajangiineranik  Naalakkersuisunut 
ilisimatitsineq  .  

Sulisunik  utaqqiisaasumik  najugaqartitsisarnermut  aningaasartuutaanerulersunik 
akiliisitsisarneq. 

Naalakkersuisut inassutigaat,
- Konto  pingaarnermut  20.30.09-mut,  Sulisunik  utaqqiisaasumik  najugaqartitsisarnermut 

tunngasumut,  nutaamik  oqaasertaliussassatut  nr.  3-tut  taassumalu  nassuiaatitassaatut 
missingiusiap  2010-mut  ilassutitut  aningaasaliissutinut  inatsimmi  ilanngunneqarnissaa 
akuerineqassasoq.

Aningaasaqarnermut Ataatsimiititaliap oqaaseqaatai
Oqaasertaliussap  nutaap  uuma  Aningaasaqarnermut  Ataatsimiititaliamit  akuerineqarnissaa 
Naalakkersuisut suliami matumani qinnutigaat:

”  Konto pingaarneq 20.30.09-mut, Sulisunik utaqqiisaasumik najugaqartitsisarneq,   
oqaasertaliussat
Nr.   3.  
Naalakkersuisut piginnaatinneqarput utaqqiisaasumik ineqartitsinermut  
aningaasartuutinut akiliutissat akilersinniarneqarnerannut atatillugu  
ingerlatsinermut kontonit tamanit konto pingaarneq  20.30.09-mut, Sulisunik  
utaqqiisaasumik najugaqartitsisarneq, nuussuisinnaanissaannut.

Konto pingaarneq    20.30.09-mut,  Sulisunik utaqqiisaasumik najugaqartitsisarneq,   
oqaasertaliussanut nassuiaatit
Nr.   3.  
Utaqqiisaasumik ineqartitsisarnerup allaffissornikkut aqunneqarnera ulloq 1. januar 
2010-miit atuutilersumik Aningaasaqarnermut Sulisoqarnermullu Aqutsisoqarfimmut  
eqiterneqarpoq.

Oqaasertaliussatigut  ukunuuna  siunertaavoq  ASA-p  inatsisitigut  
tunngavissinneqarnissaa Naalakkersuisoqarfinnit, Aqutsisoqarfinnit taakkulu ataanni  
allaffissornikkut  immikkoortortaqarfinnit  ingerlaavartumik  akiliutissanik  
akileeqqusisarnissaminut  aningaasartuutinik  Namminersorlutik  Oqartussat  
utaqqiisaasumik ineqartitsinermut ataatsimut atugassanngortitaannut atasunik.

489_gr.doc
1



Oqaasertaliussat makku nutaajupput.

Aningaasaqarnermut  Ataatsimiititaliamit  ulloq  xx-yy-2010-mi 
akuersissutigineqarpoq. Suliap normua 10-xxx.”

Utaqqiisaasumik ineqartitsinermut tunngasumik iliuutsit pillugit Aningaasaqarnermut 
Ataatsimiititaliap apeqqutaanut arlalinnut Naalakkersuisut akissutaannut atatillugu 
Naalakkersuisut qinnuteqaataat ataatsimiititaliamit suliarineqarpoq (Tak. suliaq nr. 01.31.29-
198, allakkat 4. august 2010-mi ullulerneqarsimapput ullorlu 18. august 2010-mi 
tiguneqarlutik)

Kontomi pingaarnermi 20.30.09-mi akuersissutigineqanngitsumik atuinerussuteqarneq?
Ulloq 4. juni 2010-mi allagaqarlutik Naalakkersuisut Aningaasaqarnermut 
Ataatsimiititaliamut ilisimatitsissutigaat kontomi pingaarnermi 20.30.09-mi juni 2010-mi 
atuinerussuteqartoqareersimasoq. Tamanna aningaasaliissutinik qaangiisimanertut 
Aningaasaqarnermut Ataatsimiititaliamit paasineqartariaqarmat missingersuusiornermut 
inatsimmi aalajangersakkat naapertorlugit sooq piffissaagallartillugu ilassutitut 
aningaasaliissuteqarnissamik qinnuteqartoqarsimannginnera nassuiaatigeqqullugu 
Naalakkersuisunut ilaasortaq Aningaasaqarnermut Ataatsimiititaliamit qinnuigineqarpoq. 
Maannalu Naalakkersuisut 4. august 2010-mi akissutaanni allassimavoq 
Aningaasaqarnermut Ataatsimiititaliamut ilisimatitsissuteqarnerup nalaani  konto 
pingaarnermi 20.30.09-mi,  Sulisunik utaqqiisaasumik najugaqartitsisarnermut 
tunngasumi, sippuisoqarsimanngitsoq. Suliaq pillugu allakkat kingulliit naapertorlugit 
ulloq 26. juli 2010-mi suli sippuisoqarsimanngilaq. Allakkat 4. junimeersut 
paatsoorneqarsinnaasumik oqaasertalersugaanerat Naalakkersuisut pissusissaatut 
ajuusaarutigaat.

1. Kontomi pingaarnermi 20.30.09 atuinerup 4. juni 2010-mi, 26. juli 2010-mi aammalu 
17. august 2010-mi killiffianut takussutissiaq ulluni taaneqartuni aningaasaliissutit 
sipporneqarsimannginnerannut uppernarsaatitut Aningaasaqarnermut 
Ataatsimiititaliamit qinnutigineqarpoq.

2. Konto pingaarnermi 20.30.09-mi aningaasaliissutit 2010-mi sipporneqarnissaat 
naatsorsuutigineqarpa?

Sulisunut utaqqiisaasumik ineqartitsinerup qitiusumit aqunneqalernera naapertuuppa?
Namminersorlutik  Oqartussat  allaffissornikkut  aningaasartuutaasa  killilersimaarneqarnissaat 
siunertaralugu  sulisunut  utaqqiisaasumik  ineqartitsineq  1.  januar  2010-mi  qitiusumit 
aqutassanngortinneqarpoq.  Taamatut  qitiusumit  aqutsilerneq  sipaaruteqarnermik 
kinguneqarsimanersoq  imaluunniit  siunissami  sipaarutaalerumaarnersoq  suli 
paasinarsinngilaq.  Aningaasaqarnermulli  Ataatsimiititaliamit  maanna 
oqaatigineqartariaqarpoq Naalakkersuisut ataatsimiititaliap apeqqutaanut nr. 8-mut akissutaat 
naapertorlugu  suliassaqarfik  naapertuuttumik  missingersuusiorfigineqarsimanngimmat, 
tamannalu  Aningaasaqarnermut  Ataatsimiititaliap  apeqqutaanut  arlalinnut  Naalakkersuisut 
akissutaasigut  ersersinneqarpoq.  Taamaattumillu  qitiusumit  aqutassanngortitsineq 
naammattumik  piareersarluagaasimanersoq,  tassungalu  ilanngullugu  aningaasarnikkut 
tunngavissiissutaasut  piviusorsiortuusimanersut ataatsimiititaliamit 
isumaliutigineqartariaqarpoq.  Tamanna  ukiumut  aningaasanut  inatsiseqarfiusumut 
matumunnga  aammalu  2011-imi  aningaasanut  inatsisissatut  siunnersuummut  tunngatillugu 
pingaaruteqarpoq.

3. Qitiusumit aqutsilernermi sipaaruteqarnikkut iluanaarutissatut naatsorsuutigineqartut 
pissarsiarineqarsinnaaqqullugit suliniutit allat sorpiaat atuutsinneqalersussatut 
naatsorsuutigineqarpat?

4. Sulisunut utaqqiisaasumik ineqartitsinerup siunissami aqutsivigineqarnernissaani 
iluaqutaasinnaasunik aqutsisoqarfinni allani suliassaqarfinnik allanik qitiusumit 
aqutsivigineqartussanngortinneqarsimasunik sanilliunneqarsinnaasunik 
misilittagaqartoqarpa?

 
Kaajallaasitamik malinninnginneq
Isummernissamut tunngavissiaq Naalakkersuisut ataatsimiittarneri il.il. pillugit 
Naalakkersuisut kaajallaasitaat naapertorlugu suliarineqarsimanngitsoq apeqqummut nr. 14-
mut Naalakkersuisut akissutaanni allassimavoq, tassa isummernissamut tunngavissiaq K-
gruppitut taaguutilimmit suliarineqarsimanngimmat. Tamatuma saniatigut 
Aningaasaqarnermut Ataatsimiititaliap ilassutigissavaa kikkut tusarniarneqarsimanerisa 
nalunaarneqarnissaa pillugu kaajallaasitami § 6, imm. 2, nr. 6 aamma 
malinneqarsimanngimmat.
  

5. Kaajallaasitap saneqquneqarnissaa aalajangersimasumik tunngavilersugaasumillu 
suliami aalajangersimasumi matumani akuersissutigineqarsimava, taamaanngippallu 
Naalakkersuisut aammalu Aningaasaqarnermut Ataatsimiititaliap isummernissaannut 
tunngavissiat pitsaassutsikkut qulakkeerivigineqaqqullugit kaajallaasitaq sulianillu 
ingerlatsisarnermi maleruagassat allat tamakkiisumik malinneqarnissaat 
Naalakkersuisut qanoq ilillutik qulakkiissavaat?

 
Nutaatut oqaasertaliussassatut siunnersuutigineqartoq
Aningaasaqarnermut  Ataatsimiititaliap  apeqqutaa  nr.  3  tunngavigalugu  paasineqarpoq 
sulisunut  utaqqiisaasumik  ineqartitsinermut  aningaasartuutit  Naalakkersuisoqarfinnit 
akilersinneqarnissaannut inatsisitigut tunngavissaq Naalakkersuisut amigaatigigaat, tamannalu 
tunngavigalugu  oqaasertaliussaq  siuliani  issuarneqartoq  Naalakkersuisunit 
siunnersuutigineqarpoq.  Naak  Aningaasaqarnermut  Naalakkersuisup  Naalakkersuisut 
isummernissannut tunngavissiami 3. junimeersumi, Aningaasaqarnermut Ataatsimiititaliamut 
ulloq  4.  juni  ingerlateqqinneqartumi,  taamatut  akiliisitsinissaq  Naalakkersuisunut 
inassutigigaluaraa.  Isummernissamut  tunngavissiaq  Naalakkersuisut  ataatsimiittarnerat  il.il. 
pillugit  Naalakkersuisut  kaajallaasitaat  naapertorlugu  suliarineqarsimagaluaruni 
ilusiligaanermini  imarisamigullu  taama  amigaateqarnera  pinngitsoorneqarsimassagaluartoq 
ilimagisariaqarpoq.  Tassunga  atatillugu  apeqqut  siuliani  allassimasoq 
innersuussutigineqarpoq.

Pissutsit  qanorluunniit  ikkaluarpata  Naalakkersuisut  isummernissaannut  tunngavissiami  3. 
junimeersumi  taaneqartutut  annertutigisumik  ukiup  imaalereernerani  nuussinissaq 
Aningaasaqarnermut Ataatsimiititaliamit naapertuutinngilluinnartutut isigineqarpoq. Taamatut 
nuussinerit  missingersuutit  suliassatullu  anguniakkat  atuuttut  iluini 
ingerlanneqarsinnaanngitsut,  tamannalu  naalakkersuisoqarfiit  pineqartut  ilassutitut 
aningaasaliissutinik  qinnueqarsinnaanerannik  nassataqarsinnaasoq  naalakkersuisoqarfiit 
arlallit  majimili  oqaatigigaat  Naalakkersuisut  allakkiaanni  kingullermi  allassimasoq 
ataatsimiititaliap maluginiarpaa.

Tamatuma  saniatigut  sulisunik  utaqqiisaasumik  ineqartitsinermut  aningaasartuutit 
naalakkersuisoqarfinnit  ataasiakkaanit  tamakkiisumik  matussuserneqartarnissaat 
Aningaasaqarnermut  Sulisoqarnermullu  Aqutsisoqarfiup  (ASA)  ingerlaavartumik 

piumasaqaatigiinnartassappagu  sulisunik  utaqqiisaasumik  ineqartitsisarnerup  qitiusumit 
aqunneqalerneratigut  sipaaruteqarnissamik  anguniagaq  isumaarutissasoq 
oqaatigineqartariaqarpoq.  Allaffissornermik  ingerlatsiviit  ataasiakkaat 
siunnersuutigineqartutut  aningaasartuutaanerussutissanik  annertuunik  akiliinissamik 
peqquneqaannartarsinnaappata  sulisunut  utaqqiisaasumik  ineqartitsinermi  atukkanut 
malinnaajumallutik  naalakkersuisoqarfiit  namminneq  naatsorsuusiortariaqalissapput, 
taamaaliornikkullu  qitiusumit  aqutsilernermit  allaffissornikkut  sipaarutissat 
killeqalinngikkunik  annaaneqassallutik.  Kiisalu  Inuussutissarsiornermut  Suliffeqarnermullu 
Naalakkersuisoqarfimmit aammalu Kultureqarnermut, Ilinniartitaanermut, Ilisimatusarnermut 
Ilageeqarnermullu Naalakkersuisoqarfimmit tusarniaanermut akissutit naapertorlugit taamatut 
nuussinerit  aningaasanut  inatsimmi  Inatsisartut  aningaasaqarnikkut  tulleriiaarillutik 
pingaarnersiuinerannik  allannguisinnaanerat  annertuumik  ajornartorsiutitaqartutut 
isigineqartariaqarpoq.  Kiisalu  taama  ilusiliineq  suliassaqarfimmi  sulisunik  aningaasanillu 
akisussaassuseqartumik  ASA-p  aqutsinissaanut  siuarsaataanngilaq.  Sulisunulli 
utaqqiisaasumik  ineqartitsinerup  qitiusumit  aqunneqalernera  suliniutaammat  nutaaq 
unammillernartunik  immikkut  ittunik  imaqartoq  oqaasertaliussaq  ataatsimiititaliamit  - 
eqqarsarnartoqartinneqaraluarluni  -  akuerineqarsinnaavoq.  Oqaasertaliussarli  taamaattoq 
2011-mi  aningaasanut  inatsimmut  ilanngunneqassanngitsoq  ataatsimiititaliaq  isumaqarpoq. 
Taamaalillunilu 2011 aallarnerfigalugu sulisunut utaqqiisaasumik ineqartitsinermik aqutsinini 
ASA-p  -  immikkoortortat  allat  assigalugit  –  aningaasanut  inatsimmi  aningaasatigut 
atugassarititaasut  iluini  isumagisariaqassavaa  aammalu  2011-p  ingerlanerani  killissarititat 
taakku  malinneqarsinnaanngitsut  paasineqassagaluarpat  sooq  taakku 
eqquutsinneqarsinnaannginnersut ersarissumik nassuiaateqarfigisariaqassallugu.

Kiisalu oqaasertaliussap immikkoortua kingulleq ersarinngitsumik oqaasertalersugaasimavoq, 
taannalu  oqaasertaliussap  2010-mi  ilassutitut  aningaasaliissutinut  inatsimmi 
naqinneqannginnerani iluarsineqarsimassasoq tunngavissaatinneqarpoq. 

6. Aningaasaqarnermut Ataatsimiititaliap siuliani allassimasutut naliliineranik 
malinnikkumallutik Naalakkersuisut nalunaaruteqarnissaat naatsorsuutigineqarpoq.

Pissutsit piffissamut tunngasut
Ataatsimiititaliap  25.  juni  apeqqutaanut  Naalakkersuisut  akissutaat  sapaatip  akunnerinik 
arlalinnik  kingusinaartumik  tiguneqarpoq.  Suliassat  ilisimatitsissutilluunniit 
ataatsimiititaliamit suliarineqartussat pisarnermit sukkanerusumik aammalu ataatsimiititaliap 
ataatsimiinnissaanut  pilersaarut  nalunaarutigineqareersoq  mianeriniarnerullugu 
nassiunneqartarnissaat  Aningaasaqarnermut  Ataatsimiititaliap  ukiut  ingerlaneranni 
akuttunngitsumik  eqqumaffigeqqusarsimavaa.  Naalakkersuisut  siunissami  suliassanik 
peqqissaarnerusumik  suliarinnittarnissaat  piffissaagallartillugulu  Aningaasaqarnermut 
Ataatsimiititaliamut  nassiussisarnissaat  Aningaasaqarnermut  Ataatsimiititaliamit 
naatsorsuutigineqarpoq.

Aningaasaqarnermut Ataatsimiititaliap aalajangiinera
Aalajangiinerup  matuma  tiguneranit  ullut  14-it  qaangiutsinnagit apeqqutit  siuliani 
allassimasut  Naalakkersuisut  akissuteqarfigalugillu  atortussanik  tassunga 
attuumassuteqartunik  nassiussinissaat  kiisalu  2011-mi  aningaasanut  inatsisissatut 
siunnersuummi  taama  oqaasertaliussinissaq  pillugu  siunnersuummik 
saqqummiussisoqannginnissaanik  uppernarsaateqarnissaat  tunngavissaatillugu 
Naalakkersuisut inassuteqaataat Aningaasaqarnermut Ataatsimiititaliamit akuerineqarput.

Naalakkersuisut  akissuteqaataat  kalaallisut  danskisullu  kiisalu  nuutinnera  qarasaasiakkut 

uunga nassiunneqassasoq qinnutigineqarpoq: nch@ina.gl. 

 
Aningaasaqarnermut Ataatsimiititaliaq sinnerlugu

Niels Thomsen
Aningaasaqarnermut Ataatsimiititaliap siulittaasuata tullia

Ilanngussaq: Inissiaagallartunik aqutsinermut atatillugu suliniutit pillugit Naalakkersuisut 4. august 
2010-mi allagaat

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for Finanser 


Aningaasaqarnermut Ataatsimiititaliaq
- MAANI


Ulloq 25. juunimi Aningaasaqarnermut Ataatsimiititaliamit 
apeqqutigineqartunut akissutit. Inigitinneqarallartartut 
aqunneqarnerinut atatillugu suliniutit.


Aningaasaliissutitigut ajornartorsiutit
Kontomi  pingaarnermi  20.30.09-mi,  Sulisunik  utaqqiisaasumik  
najugaqartitsisarnermut  tunngasumi,  erseqqinnerusumik  oqaatigineqanngitsunik 
2010-mi  juunimi  atuinerusoqartoq  ilisimatitsissummi  allassimavoq.  Atuinerussutit  
taakku qanorpiaq amerlatiginersut isummernissamut tunngavissiami erseqqissumik  
allanneqarsimassagaluarpoq.  Taamaakkaluartoq  atuinerussutit  
aningaasaliissutitigut  tunngavissaqarani  akilerneqarput,  tamannalu 
Missingersuusiornermut  inatsimmi  §  1,  imm.  3-mik  unioqqutitsineruvoq.  
Aalajangersakkami  ima  allassimasoqarpoq  ”Aningaasaliissuteqarnissamik 
sioqqutsisumik  akuersissuteqartoqareertinnagu  aningaasartuuteqarnanilu 
aningaasanik  atuisoqarsinnaanngilaq”.  Akuersissuteqaqqaarani  atuinerussutit  
kingornagut  kontonit  pingaarnernit  allanit  nuussinikkut  
matussuserneqarsinnaammata  taanna  matumunnga  atatillugu 
attuumassuteqanngilaq. 


1. Kontomut  pingaarnermut  20.30.09-mut  piffissaalluartillugu  ilassutitut  
aningaasaliissutinik naalakkersuisut sooq qinnuteqarsimanngillat? 


Akissut : Taamanikkut  Naalakkersuisut  suliaq  suliarimmassuk  tulliullugulu 
Aningaasaqarnermut  Ataatsimiititaliaq  ilisimatitsissuteqarfigimmassuk 
aningaasaliissutit sipporneqarsimanngillat. Naalakkersuisut utoqqatsissutigissavaat 
Aningaasaqarnermut  Ataatsimiititaliamut  ilisimatitsissut  taamatut 
paasineqarsimassappat.


Maajip  qaammataata  naanerani  aningaasaliissutinit  15,4  mio.  koruuniusunit 
katillugit  11,4  mio.  koruunit  atorneqarsimapput.  Oqaatigineqassaaq 
aningaasaliissutit ulloq 26. juli 2010-mi suli sipporneqarsimanngimmata.


Missingersuusiornermut  inatsimmi  §  30-mi  allassimavoq  Naalakkersuisut  
Inatsisartut  aningaasaqarnikkut  tamakkiisumik  tulleriinnilersuinerata 
eqquutsinneqarnissaa  qulakkeerniarlugu  aningaasartuutinik  isertitanillu  


Dato: 04.08.10
Postboks 1037
3900 Nuuk
Oq/tel +299 34 50 00
Fax +299 32 46 14
oed@nanoq.gl
www.nanoq.gl

ingerlaavartumik  nakkutilliinissartik  pisussaaffigigaat.  Taamaakkaluartoq  suliami  
pineqartumi  missingersuutinik nakkutilliineq naammassimasorinanngilaq. 


2. Aningaasaqarnermut  Sulisoqarnermullu  Aqutsisoqarfiup  suliassaqarfiani  
tamarmi  aamma  tassunga  ilanngullugu  ukiumut  atugassanik  
missingersuusiortarnissaq,  tassunga  ilanngullugu  kontomi  pingaarnermi  
20.30.09-mi,  akulikitsumik  missingersuutinik  nakkutilliisarnissaq 
Naalakkersuisunut  ilaasortap  qulakkeersimavaa  aammalu 
taamaattoqarsimappat  missingersuutinik  nakkutilliinermi  tassani 
aningaasaliissutit  malinneqarnissaanni  ajornartorsiuteqartoqarsinnaanera 
naatsorsuutigineqarsinnaasoq qaqugukkut paasineqarpa?


Akissut: Aningaasaqarnermut Naalakkersuisup qulakkeereerpaa akuttunngitsunik 
missingersuutinik  malitsiqartitsisoqartarnissaa  taamatuttaaq  ukiumut  atugassanik 
siumut  missingersuisarnissaq,  Aningaasaqarnermut  Sulisoqarnermullu 
Aqutsisoqarfiup suliassaqarfiini  tamani taamatuttaaq konto pingaarneq 20.30.09-
mut tunngatillugu.


Konto  pingaarneq  20.30.09-mut  tunngatillugu  immikkut  suliassaqarnarsimavoq 
tamakkununnga  tunngasut  aatsaat  1.  januar  2010-mi  eqiterutsinneqarmata. 
Immikkoortortaqarfinniit  attartornermut  isumaqatigiissutinik  tamanik  katersineq 
taamatuttaaq  ineqarnermut  akiliutinik  taakkulu  attartorunnaarneqarnissaannut 
killiliussanik  paasiniaaneq  taamatullu  tamakkununnga  tunngasunut 
suleriaasitaassanik suliaqarnerup kingunerisimavaat aatsaat martsip qaammataani 
tamakkununnga  tunngasuni  aningaasartuutit  tamakkerlugit  paasineqarnerat. 
Martsip  qaammataanut  qaammatikkaartumik  malinnaasitsinermi  ilimanarsivoq 
aningaasaliissuteqarnerunissaq  pisariaqartinneqassasoq.  Pisariaqartitat 
pitsaasumik  qulakkeersinnaajumallugit  apriilimut  qaammatikkaartumik 
malinnaasitsineq  (maajip  qiteqqunnerani  suliarineqartoq)  taassumalu 
malitsigisaanik  tamakkununnga  tunngasunut  ukiumoortumik  missingersuineq 
utaqqeqqaarneqarput.


Aaqqiissutissatut siunnersuutigineqartoq
Kontomut  pingaarnermut  20.30.09-mut  aningaasaliissutit  amerlanerusut  
pisariaqartinneqartut  Namminersorlutik  Oqartussani  allaffissornikkut 
immikkoortortani  arlalinni  sipaarutinik  annertunerusunik  piviusunngortitsinikkut 
pissarsiarineqarnissaat  naatsorsuutigineqarpoq.  Aningaasanut  inatsimmi 
suliassaqarfik 10-89-imut oqaasertaliussaq nr.  2 tunngavigalugu Naalakkersuisut 
taama  nuussiniartut  Aningaasaqarnermut  Ataatsimiititaliap  naatsorsuutigaa. 
Kontomut  pingaarnermut  20.30.01-imut  aammalu  20.30.09-mut  oqaasertaliussat  
oqaasertaliorneqarnerat naapertorlugu atorneqarsinnaassanngillat. 


3. Nuussinissaq  sunarpiaq  tunngavigalugu  ingerlanniarneqarnersoq 
nassuiaatigeqqullugu  Aningaasaqarnermut  Ataatsimiititaliap 
Naalakkersuisut qinnuigissavai. 

Akissut:  Naalakkersuisut  paasivaat  nutaanik  oqaasertaliisoqartariaqartoq, 
taamatut  nuussuinissanut  piginnaatitsissutaasunik.  Taamaammat  ilassutitut 
aningaasaliissutissanik  qinnuteqaat  nassiunneqassaaq  tassani  oqaasertaliussat 
paatsuugassaanngitsumik  inatsisitigut  tunngavissiisussat 
akuersissutigitinniarneqassammata.


Ingerlataqarfiit assigiinngitsut ataanni kontoni pingaarnerni 0,2 aamma 2,7 mio. kr.-
it akornanni sipaarutit piviusunngortinneqarnissaat naatsorsuutigineqartoq tabel 3-
mut  ilanngussaq  a-mi  allassimavoq.  Immikkoortortat  ataasiakkaat  taama 
aningaasartuuteqarnissamut  missingersuusiorsimanissaat 
naatsorsuutigineqarsinnaanngilaq,  tamannalu  immikkoortortat  ingerlataannik 
annikillisaanermik  kinguneqartariaqassalluni.  Ukiulli  taamaalinerani  
assersuutigalugu suliassat inatsisitigut pisussaaffigisat suli ingerlanneqassappata 
immikkoortortat  allaffissornikkut  aningaasartuutiminnik  aningaasat  taaneqartut 
amerlaqataannik  annikilliliisinnaanissaat ilimananngilaq.  Tamatuma  saniatigut  
suliassaqarfiit  salliutinneqartut  ilaat,  soorlu  atuartitsineq  kalluarneqassanngitsoq 
oqaatigineqarpoq, taamaakkaluartorli suliassaqarfiup 40-p ataani aningaasaliissutit  
2,656  mio.  kr.-inik  ikilineqarnissaat  naatsorsuutigineqarpoq.  Taamaaqataanik  
oqaatigineqarpoq  meeqqanut  inuusuttunullu  suliniutit  kalluarneqassanngitsut,  
taamaakkaluartorli  suliassaqarfiup  30-p  ataani  509.000  kr.-it  
sipaarutiginiarneqarput. 


4. Pisortat  sullissinerat  suliassanillu  ingerlatsinerat  kalluarnagu aammalu 
Aningaasanut  inatsimmi  ingerlatassatut  naatsorsuutigineqartut 
killilersornagit allaffissornikkut  sipaaruteqartoqarnissaa 
piviusorsiortuunersoq itisileqqullugu Naalakkersuisut Aningaasaqarnermut  
Ataatsimiititaliamit qinnuigineqassapput. 


Akissut: Naalakkersuisut  aalajangiinerminni  tunngavigaat  immikkoortortaqarfiit 
siunnersuutigineqartutut  annertussusilinnik  allaffissornikkut 
ileqqaaruteqarsinnaanissaat.  Tamanna  tunngavissinniarlugu  taamaammat 
aalajangiisoqarpoq atorfinitsitsisarnerup tamakkiisuunngitsumik unitsinneqarnissaa 
naammassiniarlugu.


Naalakkersuisut  tamakkiisuunngitsumik  atorfinitsitsisarunnaarneq  tunngavigalugu 
qulakkeersinnaanngilaat  pisortat  sullissinerata  ataatsimullu  isigalugu  suliassanik 
naammassinnittarnerisa  attorneqanngitsoornissaat.  Naalakkersuisulli 
isumannaarniarpaat  suliarineqartartut  Aningaasanut  inatsimmi 
naatsorsuutigisaasut  naammassineqartarnissaat.  Taamaammat  ilaatigut 
ilinniarfinnut  ilinniartitsisussarsiortarneq  aamma  meeqqanut  inuusuttunullu 
angerlarsimaffinni  sulisussarsiortarneq  atorfinitsitsisarunnaarallarnermut 
ilaatinneqassanngillat.


5. Allaffissornikkut  sipaarutissanik  amerlanernik  piviusunngortitsinissamik 
ilisimatitsissummi  siunnersuutip  taartissaanik  ilassutitut 
aningaasaliissutinik  qinnuteqartariaqarnissaq  pillugu  immikkoortortat 
kalluarneqartut ilaannit oqaatigineqarpa? 

Akissut: Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisoqarfik  taamatullu  Inuussutissarsiornermut 
Suliffeqarnermullu Naalakkersuisoqarfik oqarput ilassutitut aningaasaliissutissanik 
qinnuteqartoqartariaqalissasoq  suli  annertunerusunik  allaffissornikkut 
ileqqaarnissap  piviusunngortinneqarnissaanik  siunnersuuteqarnerup 
kingunerisaanik.


ASA-p aqutsinera
Atuinerussutit  ilaat  tunngavigineqartunik  malinninnginnermik,  soorlu  
utaqqiisaasumik  ineqarnermi  atuisut  akiliisinniarnissaannut 
periarfissaqannginnermik  pissuteqarsinnaasut  ilisimatitsissummi  allassimavoq. 
Tamatuma  kingunerisaanik  kontomi  pingaarnermi  20.30.09-mi  4  mio.  kr.-inik 
isertitassatut  missingersuutit  2010-mi  atorunnaarput.  Taamaakkaluartoq 2010-mi  
aningaasanut  inatsisip  akuersissutigineqarnerani  taama  atuisunut 
akiliuteqartitsineq  sulisartut  kattuffiisa  akuerisinnaanngikkaat  tamanut  
nalunaarutigineqareerpoq.  Tamatuma  saniatigut  inissianik  aqutsinermi  
sipaarutissanut  tunngavigineqartut  allat  (Tuapannguani  sulisorisanut  inissiat  
aammalu  ASA-mi  qitiusumik  aqutsilerneq  pissutigalugu  attartornermut  
aningaasartuutit  appasinnerunerat)  tamarmik  eqquutsinneqarsimasut 
allassimavoq.  Sinneruttoq  tassaavoq  Inissiaatileqatigiiffiup  INI-p  inissiat  
attartortittakkat  qimanneqartut  naatsorsuutigisamit  pilertortigisumik 
piareersinnaasimanngimmagit  sulisullu  sulisorisanut  inissiamik  pisariaqartitsisut  
amerlassusiat piffissami missingersuusiorfiusumi allannguuteqarsimanani.


6. Inissiat  attartortittakkat  qimanneqartut  INI-mit  qanoq  sukkatigisumik 
piareerneqarsinnaasut  naatsorsuutigineqarpa,  qanoq  sukkatigisumik 
pisimava  aammalu  ataatsimut  isigalugu  aningaasartuutaanerusut  qanoq 
amerlatigisimappat?


Akissut: Naatsorsuutigineqarpoq INI-p inissiat attartukkat qimanneqartut ullut 14-it 
qaammatillu  ataatsip  ingerlaneranni  piareertarsinnaagai.  Misilittakkat  takutippaat 
inissianut  atorunnaartunut  innersuusseqqittarnerit  qaammatinik  marlunniit 
pingasunut sivisussuseqarsinnaasartut.


Periarfissaqarsimanngilaq  tamakku  kingunerisaannik  aningaasartuutaanerulersut 
taakkuinnaatillugit naatsorsorneqarnissaannut.


2010-mi  januarimit  martsip  tungaanut  atorfinitsinneqartut  124-iusimasut  
ilisimatitsissummi  ilanngussaq  a-mi  tabel  1-imi  allassimavoq.  
Paasissutissiissutigineqartut  malillugit  tamanna  siusinnerusumut  sanilliullugu 
annertuumik qaffariarneruvoq.


7. Sulisut  namminerisaminnik inillit,  tassunga  ilanngullugit  sulisut  
assersuutigalugu  aappatik  aqqutigalugit  ineqareersut  kisitsimmi  tassani 
ilaatinneqarpat?

Akissut:  Naamik,  kisitsisinut  taakkununnga  taamaallaat  ilaapput  sulisut 
imaluunniit  tikeraarlutik  ilinniartitsisut  inissamik  pisariaqartitsisut. 
Oqaatigineqassaartaaq  sulisunut  taakkununnga  124-nut  ilaanngimmata 
Dronning Ingridip Napparsimavissuani/peqqinnissaqarfimmi sulisut.


8. Piffissami  2009-mi  amerlasuut  atorfinitsinneqarnerisa  nalaani  sulisut  
sulisorisanut  inissiamik  pisariaqartitsisut  qanoq  amerlatigisut 
atorfinitsinneqarnissaat  piffissami  taaneqartumi  
missingersuusiorfigineqarpa  aammalu  2009-mi  piffissap  taamaalinerani  
tassani qanoq amerlatigisut atorfinippat?


9. Sulisut  sulisorisanut  inissiallit  piffissami  2010-mi  januar-martsimi  qanoq 
amerlatigisut  soraarpat aammalu  tamatuma  kingorna  piffissami  tassani 
sulisut katillugit qassit atorfinippat/katillugit qassit soraarpat? 


Apeqqutinut  8-mut  9-mullu  akissutit: Siusinnerusukkut  sulisut  inissamik 
pisariaqartitsisut  sulilertarnerannut  soraartarnerannullu  kisitsisitigut 
paasissutissanik  katersisoqartarsimanngilaq.  Taamaammat  sulisut 
sulilertarnerat soraartarnerallu tunngavigalugit inissiigallartarnermut tunngasut 
tamakkerlugit pitsaasumik missingersuusiorfigineqarsinnaasimanngillat.


Oqaatigineqassaarli  siumut  isigaluni  tamakkununngalu  tunngasut 
eqiterutsinneqarnerisa  kingunerisaannik  sulissutigineqarmat  sulisut  inissamik 
pisariaqartitsisut  sulilertarnerannut  soraartarnerannullu  paasissutissanik 
pigisaqalernissap qulakkeerneqarnissaa.


INI paasissutissiivoq qaammatini januaarimiit juunimut inissianik inniminniinerit 
72-it  tiguneqarsimasut  qaammatinilu  taakkunani  inissiat  54-it 
inigineqarunnaarsimasut.  Kisitsisinut  taakkununnga  sulisuinnaat 
tunngavigineqarput,  taakkununnga  124-nut  oqaatigineqartunut  atorfiit 
inuttassarsiukkat inuttalerneqartussanngortut ilaallutik, soorluttaaq tikeraarlutik 
ilinniartitsisuusut il.il. kisitsisinut ilaasut.


10. Ineqarnermut  tunngasut  qitiusumik  aqunneqalernerat  sioqqullugu 
atorfinnut  inissianik  neqerooruteqarfiunngitsunut  sulisorisanut  inissianik  
neqeroorutit  amerlisimanerat  aalajangersimasumik 
uppernarsaatissaqarpa?  


Akissut: Aatsaanuna eqiterutsitsinermi periarfissaqalersoq atorfiit sorliit atorfiit 
inuttassarsiorneqarnerat  pissutigalugu  inissiamik  neqeroorfigineqartussat 
ersersinneqarnissaannut.  Taamaammat  apeqqutigineqartoq  taanna 
kingumoortumik  isigaluni  akissuteqarfigineqarsinnaanngilaq. 
Oqaatigineqarsinnaallunili  atorfiit  amerlassusiligaanerisa  65  procentiisa 
missaat sulisunut inissiamik pissarsisinnaatitaammata.

ASA-mi  ineqarnermut  tunngasut  qitiusumik  aqunneqalernerat  attartornermut  
aningaasartuutit  appasinnerulernerannik  kinguneqartoq  isummernissamut 
tunngavissiami allassimavoq. 


11. Tamanna  tunngavigalugu  qanorpiaq  annertutigisumik 
sipaaruteqartoqarsimanersoq  aammalu  sipaarutit  taakku 
missingersuutigisanut  naapertuunnersut  itisileqqullugu  Naalakkersuisut 
qinnuigineqarput. 


Akissut: Ineqarnermut  tunngasut  ASA-mut  eqiterutsinneqarnerisigut 
tamakkununnga  tunngasut  pisariillisaavigineqarsinnaanngorput 
aningaasartuutaasartut amerliartuinnarnerat unikaallatsinneqarluni.


• Ileqqaartoqarsinnaalerpoq  pingaartumik  inissiat  tamakkerlugit 
iluaqutigineqarnerulernerisigut  taamaalilluni  inissiat  sivisuallaamik 
inoqassaartinneqartarunnaarmata.


• Tamatuma  saniatigut  periarfissaqartillugu  attartukkat 
attartornermut  akiliutit  pillugit  kaajallaasitap  avataaniissimasut 
isumaqatigiinniutigineqaqqipput.


• Taamatuttaaq  immikkoortortaqarfiit  akornanni  akitsorsaataasumik 
unammilleqatigiinneq  peerneqarpoq.  Attartortitsisut  taamaallaat 
periarfissarilerpaat  attartukkanut  Namminersorlutik  Oqartussanut 
attuumassuteqartunut ASA-p akinik isumaqatiginiartarnissaa.


• Kiisalu  inissiat  atorneqarsinnaasut  ataatsimoorluni  ineqarfissatut 
aaqqissuunneqarput,  taamaaliornikkut  attartugassanik 
pisariaqartitsineq killilerneqarluni.


• Immikkoortortaqarfiuttaaq  Illuutinik  Aqutsisoqarfiup 
suleqatigilernissaa  qulakkeerpaa  inissianik 
paarilluarneqanngitsunik  annikinnerusunik  iluarsaassinernut 
aningaasartuutaasartut annikillisinniarlugit.


Periarfissaqanngilaq  eqqoqqissaartumik  naatsorsussallugu  sulissutigineqartut 
ataasiakkaat suut ileqqaarutinik kinguneqarsimanersut. 


12. ASA  suliassaqarfinni  tamani  tamakkiisumik  naammaginassusilimmik 
sulianik  ingerlatsisimava  aammalu  pitsannguutissatut  periarfissat 
aalajangersimasut suuppat?


Akissut: Ineqarnermut  tunngassuteqartunik  eqiterutsitsineq  ASA-mut 
suliassaasimavoq  annertooq.  Tamakkununnga  tunngasut  soorunalimi 
unammillernarsimapput  allaffissornikkut  suleriaatsit  nutaat 
inerisarneqartariaqarmata  ingerlaavartumik  ingerlatsineq 
qulakkeerniaatigalugu.  Tamakku  tunngavigalugit  Naalakkersuisut  ASA-p 
tamakkununnga tunngasunik suliaqarnera tamakkiisumik iluarisimaarpaat.


Misilittagarineqalerallartut  takutippaat  tamakkununnga  tunngasut  eqqortumik 
missingersuusiornissaat  ajornakusoortoq.  Pissutsit  siumungaaq 

oqaatigiuminaatsut pissutaaqataapput soorlu sulisut inissanik pisariaqartitsisut 
takkussortut  aamma  inissiat  qimanneqartut  INI-p  qanoq  sukkatigisumik 
piareertarsinnaanerai.  Tamakku  kinguneraat  pingaartumik  2010-mi 
ingerlaavartumik missingersuutit iluarsisariaqalertarnissaat.


Taamaattoq  tamakkununnga  tunngasunik  eqiterutsitsineq  paasissutissanik 
pisariaqartinneqartunik  tamakkununnga  tunngasut  eqqoqqissaarnerusumik 
missingersuusiortarnissaannut  tunngavigineqartussanik  siunnerfeqarnerulluni 
katersorlugit sulisarnissamut tunngavissiivoq.


Taamatuttaaq  atorfinitsitsinerit  nutaat  inissianik  pisariaqartitsiviusut  pillugit 
paasissutissiisarnerit  pitsaanerulersinneqarnissaannut  tunngavissaqalissaaq 
taamaalilluni  atorfinitsitsisarnerup  ingerlaasia  tamakkerlugu  pitsaanerusumik 
pilersaarusiorneqarsinnaalissammat.


Kiisalu  ineqarnermut  tunngassuteqartut  eqiterutsinneqarnerisa  kinguneraat 
aningaasartuutaasartut ataasiakkaat ersarinnerulernerat taamaalilluni tamakku 
Namminersorlutik  Oqartussanut  annikillisinniarlugit  pimoorullugu 
sulissutigineqalersinnaammata.  Tamakkununnga  assersuutissaavoq 
malittarisassanik  sukaterineq  taamaalilluni  ineqartut  paarsinerlunnerisigut 
ajoqusikkanik iluarsaassinermut aningaasartuutit ineqartunut toqqaannartumik 
akileqquneqarsinnaalerlutik.


Pissutsit allat
Isummernissamut  tunngavissiami  allassimavoq  ”Atuinerujussuarmut 
immikkoortortat  aningaasaqarnermikkut  akisussaassuseerussimanersut,  
inissiaatigineqarallartunut  sulisunik  inissamik  pisariaqartitsisunik  tamanit  
naammagineqartumik  sulisussarsiortoqartarnersoq  imaluunniit  atorfiit  
inuttaqanngitsut  inuttalernissaannut  sulisussarsiortarnermi  pissutsit  
pitsanngorsimanersut  aalajangiiffigissallugu  uppernarsaatissaqanngilaq.”  Taama 
oqaasertaliineq  pisariaqanngitsutut  Aningaasaqarnermut  Ataatsimiititaliamit  
isigineqarpoq.  Taamaalilluni  tusatsiakkanut  taatsiaannakkanullu  isummernissani  
ataatsimiititaliap kissaatiginngilaa, taamaallaalli piviusut isummerfigerusullugit. 


13. Isummernissamut  tunngavissiaq  tusarniaassutigineqarsimava, 
taamaattoqarsimappallu tusarniaaneq qanoq inerneqarsimava?


Akissut: Isummernissamut  tunngavissiaq  tusarniaassutigineqarpoq. 
Isumaginninnermut  Naalakkersuisoqarfimmiit  tusarniaanermut  akissummi 
apeqquserneqarpoq  ulloq  unnuarlu  paaqqinnittarfiit  siunissaq  eqqarsaatigalugu 
inigitinneqarallartunik  aqutsinermut  ilaassanersut.  Kultureqarnermut 
Ilinniartitaanermullu  Naalakkersuisoqarfimmiit  taamatullu  Inuussutissarsiornermut 
Suliffeqarnermullu  Naalakkersuisoqarfimmiit  oqaatigineqarpoq  taamatut 
atuisussanngortitsineq  tamakkunani  atuinerulernermut  aallarniutaassasoq, 
taamanikkummi  aningaasaqarnermut  tunngatillugu  periarfissanik 
allanngortitsisoqarsinnaassanngimmat,  taamaattumillu  innersuussutigineqarluni 
suliassaqarfik  20.30.09-mut  ilassutitut  aningaasaliissutissanik 

qinnuteqaasiortoqassasoq.  Tusarniaanermut  akissutit  allat 
oqaaseqaateqarnissamut  pissutissaqalersitsisimanngillat.  Taamaammat 
tusarniaaneq  oqaasertaanik  iluarsisat  saniatigut  allanngortitsinissamut 
pissutissaqalersitsinngilaq.


14. Naalakkersuisuni  ataatsimiittarnerit  pillugit  Naalakkersuisut 
kaajallaasitaannut isummernissamut tunngavissiaq naapertuuppa? 


Akissut: Isummernissamut  tunngavissiaq  kaajallaasitamut  naapertuutinngilaq, 
tassami  K-gruppimi  suliarineqarsimannginnami.  Tusarniaanermut  tunngatillugu 
kaajallaasitaq malinneqarpoq.  Naalakkersuisut  isummernissaannut  tunngavissiaq 
3. juni 2010-mi suliarineqarpoq akuersissutigineqarlunilu.


Ikinngutinnersumik inuulluaqqusillunga


Palle Christiansen
Aningaasaqarnermut Naalakkersuisoq

